
ABSTRACT

Pengenalan Pencemaran sungai di Malaysia pada masa ini berada di tahap yang kritikal dan
amat membimbangkan dengan pelbagai masalah pencemaran sungai berlaku
hampir setiap hari. Tahap pengetahuan, sikap dan tingkah laku individu
memberikan impak yang besar terhadap isu pencemaran sungai. Oleh itu, kajian
ini bertujuan untuk menilai tahap pengetahuan, sikap dan tingkah laku komuniti
yang tinggal berhampiran Sungai Klang.

Metodologi Kajian keratan rentas yang menggunakan persampelan rawak mudah telah
dilakukan untuk mengkaji tahap pengetahuan, sikap dan tingkah laku komuniti
Sungai Klang terhadap pencemaran sungai. Responden kajian terdiri daripada
penduduk kawasan setinggan dan penduduk kawasan perumahan biasa yang
menetap berhampiran Sungai Klang. Kajian ini telah menggunakan borang soal
selidik. Analisis deskriptif dan ujian t telah digunakan untuk menganalisis data.

Hasil Hasil deskriptif mendapati bahawa tahap pengetahuan (min=3.13, s.p.=0.40),

Kajian sikap (min=3.28, s.p.=0.65) dan tingkah laku (min=2.96, s.p.=0.72) pencemaran
sungai bagi penduduk setinggan adalah lebih rendah daripada penduduk
perumahan biasa. Ujian t juga menunjukkan perbezaan yang signifikan (p<0.05)
untuk tahap pengetahuan, sikap dan tingkah laku antara penduduk setinggan dan
penduduk perumahan biasa.

Rumusan Kesimpulannya, tahap pengetahuan, sikap dan tingkah laku pencemaran sungai
komuniti Sungai Klang berada di tahap yang tidak memuaskan. Oleh yang
demikian, tindakan perlulah diambil oleh pihak yang berkaitan untuk
memantapkan lagi tahap pengetahuan, sikap dan tingkah laku penduduk berkaitan
pencemaran sungai agar isu pencemaran sungai ini dapat diatasi.

Kata Kunci Pengetahuan - Sikap - Tingkah Laku - Pencemaran Sungai - Sungai Klang.

Introduction River pollution in Malaysia is currently at a critical level and is very
worrying with various river pollution problems occurring almost
every day. The level of knowledge, attitude and practice of
individuals has a great impact on the river pollution issue.
Therefore, this study aimed to assess the level of knowledge,
attitude and practice among the community of Klang River.

Methods A cross-sectional study using simple random sampling was
conducted to examine the level of knowledge, attitude and practice
of the Klang River community towards river pollution. The study
respondents consisted of residents of squatter areas and residents of
legal housing areas who settled near the Klang River. This study
used a questionnaire. Descriptive analysis and t- tests were used to
analyze the data.

Results The descriptive results found that the squatters’ level of knowledge
(mean=3.13, s.d.=0.40), attitude (mean=3.28, s.d.=0.65) and
practice (mean=2.96, s.d.=0.72) of river pollution was lower than
legal housing population. The t-test also showed a significant
difference (p<0.05) in the level of knowledge, attitude and practice
between residents of squatter areas and residents of legal housing
areas.

Conclusions In conclusion, the level of knowledge, attitude and practice on river
pollution of the Klang River community was at an unsatisfactory
level. Therefore, action must be taken by the relevant stakeholders
to strengthen the level of knowledge, attitude and practice on river
pollution of the population so that the river pollution issue can be
overcome.

PENGENALAN

Pencemaran sungai di Malaysia pada masa ini
berada di tahap yang kritikal dan amat
membimbangkan. Terdapat 51 batang sungai
tercemar dengan 24 batang sungai berada di Kelas
111 yang memerlukan rawatan intensif manakala 26
batang sungai berada di Kelas IV yang mana
sungai tersebut hanya boleh digunakan untuk
tujuan pengairan. Sungai paling tercemar di
Malaysia ialah Sungai Tukang Batu yang terletak
di Johor yang dikategorikan dalam Kelas V.!
Pelbagai kajian telah menunjukkan bahawa
tingkah laku manusia merupakan penyumbang
utama kepada masalah alam.? Tahap pengetahuan,
sikap dan amalan individu memberikan impak yang
besar  terhadap  alam  sekitar.’ Walau
bagaimanapun, tahap pengetahuan rakyat
Malaysia tentang isu alam sekitar masih berada di
tahap yang sederhana. Mereka tidak mempunyai
keupayaan untuk menghubungkaitkan pencemaran
alam sekitar yang berlaku berhampiran mereka
dengan pengetahuan am yang dimiliki.* Selain itu,
sikap dan tingkah laku tidak bertanggungjawab
rakyat juga turut menyumbang kepada perubahan
kualiti alam.> Mereka telah terbiasa dengan sikap
membuang sampah ke dalam sungai begitu sahaja.
Sejumlah 59 tan sampah sarap telah dikumpulkan
dalam masa enam bulan pada tahun 2021 di Sungai
Klang sahaja.®

Lembangan Sungai Klang dikenali sebagai
kawasan berkepadatan tertinggi di Malaysia
dengan tahap pembangunan yang sangat pesat.
Meskipun begitu, terdapat sebahagian masyarakat
yang terpaksa memilih untuk tinggal di tebing
Sungai Klang secara haram berikutan kesempitan
hidup. Penduduk setinggan merupakan antara
punca pencemaran sungai seperti sikap membuang
sisa pepejal ke dalam sungai.” Tambahan lagi,
mereka juga turut membina tandas di tebing
sungai.® Hal ini memberi ancaman terhadap kualiti
air sungai dan juga boleh mendatangkan masalah
kesihatan kepada mereka yang menggunakan
sungai tersebut sebagai sumber air.

Isu pencemaran sungai yang
kebanyakannya berpunca dari tahap kefahaman
yang rendah terhadap pencemaran alam dan sikap
serta amalan tidak bertanggungjawab seseorang
individu amat mustahak untuk diatasi. Pendidikan
merupakan cara utama untuk memperbaiki tahap
pengetahuan, sikap dan tingkah laku seseorang
individu. Hal ini dapat dilakukan melalui pelbagai
cara seperti kempen alam sekitar yang mampu
mendidik masyarakat untuk lebih menghargai
sungai. Meskipun begitu, tahap pengetahuan, sikap

dan tingkah laku sesuatu komuniti itu perlulah
dinilai terlebih dahulu untuk memastikan kempen
yang berimpak tinggi dapat dilaksanakan. Oleh itu,
kajian ini bertujuan untuk menilai tahap
pengetahuan, sikap dan tingkah laku komuniti
yang tinggal berhampiran Sungai Klang.

METODOLOGI

Kajian ini ialah kajian keratan rentas yang
menggunakan borang soal selidik. Kajian ini
melibatkan sampel seramai 386 orang responden
yang telah dipilih secara rawak mudah. Responden
terbahagi kepada dua kumpulan iaitu penduduk
setinggan dan penduduk kawasan perumahan yang
menetap berhampiran Sungai Klang di Daerah
Klang. Kawasan kajian yang terlibat ialah kawasan
setinggan yang terdiri daripada Kampung
Keretapi, Kampung Sungai Udang, Kampung
Sungai Pinang, Kampung Atap, Kampung Pandan,
Kampung Bukit Jati dan kawasan perumahan yang
terdiri daripada Kampung Sungai Sireh, Kampung
Delek, Taman Hijrah, Taman Dagang, Kampung
Sungai Bertek, Kampung Kuantan seperti dalam

Rajah 1.

Borang soal selidik yang digunakan
mempunyai empat bahagian. Bahagian A
merupakan maklumat profil sosiodemografi

responden, Bahagian B perihal pengetahuan,
Bahagian C perihal sikap dan Bahagian D perihal
tingkah laku. Semua soalan di dalam borang soal
selidik dibina dalam bentuk pernyataan yang harus
dipilih mengikut skala Likert, iaitu 1 (sangat tidak
setuju), 2 (tidak setuju), 3 (tidak pasti), 4 (setuju)
dan 5 (sangat setuju). Nilai kebolehpercayaan
Cronbach’s Alpha soal selidik ialah 0.86. Justeru,
nilai tersebut menunjukkan bahawa item-item
yang terdapat didalam borang soal selidik adalah
munasabah kerana nilai kebolehpercayaan yang
bagus ialah melebihi aras 0.80.°

Analisis data

Dapatan kajian daripada borang soal selidik telah
dianalisis dengan menggunakan perisian Statistical
Package for Social Science (SPSS) versi 26.0. Data
deskriptif telah dibentangkan dalam bentuk
frekuensi, peratusan dan min. Ujian t digunakan
untuk membandingkan tahap pengetahuan , sikap
dan tingkah laku penduduk setinggan dan
penduduk kawasan perumahan berhampiran
Sungai Klang tentang pencemaran sungai. Aras
keertian ditetapkan pada nilai 0.05 dan selang
keyakinan pada 95%. Kajian ini telah menerima
kelulusan daripada Jawatankuasa Etika dan
Penyelidikan UKM (FF-2021- 404).

Rajah 1 Kawasan tempat kajian di sepanjang Sungai Klang
Sumber: Majlis Perbandaran Klang 2019

HASIL KAJIAN

Profil Sosiodemografi Responden

Jadual 1 menunjukkan rumusan demografi
responden yang terdiri daripada 189 orang responden
lelaki (49.0%) dan 197 orang responden perempuan
(51.0%). Majoriti responden berumur antara 31

Jadual 1 Taburan Faktor Demografi Responden (n=386)

~ BANDAR KNGy

s
Petunjuk
Perumahan
Komersial
Industri
Industri Maritim
Hutan
Badan Air
Pengangkutan

hingga 40 tahun dengan jumlah seramai 167 orang
(43.3%) disusuli dengan kumpulan umur 21 hingga
30 tahun seramai 158 orang (40.9%). Seterusnya,
dari segi tahap pendidikan, kategori yang tertinggi
adalah sekolah menengah dengan jumlah responden
seramai 154 orang (39.9%), ijazah 100 orang
(25.9%) dan diploma 37 orang (9.6%).

Faktor Bilangan  Peratusan
Jantina Lelaki 189 49.0
Perempuan 197 51.0
Umur (tahun) <20 17 4.4
>21-30 158 40.9
>31-40 167 433
>41-50 44 11.4
Tahap Pendidikan ~ Rendah / Tak formal 32 8.3
Menengah ke atas 354 91.7

Tahap Pengetahuan, Sikap dan Tingkah Laku
Penduduk Setinggan dan Penduduk Kawasan
Perumahan Berhampiran Sungai Klang tentang
Pencemaran Sungai

Jadual 2 menunjukkan tahap pengetahuan, sikap dan

1703

tingkah laku penduduk setinggan berhampiran
Sungai Klang tentang pencemaran sungai. Hasil
kajian menunjukkan secara keseluruhan skor
pengetahuan, sikap dan tingkah laku adalah berada
pada tahap yang sederhana iaitu dalam lingkungan
2.34 hingga 3.66.

Jadual 2 Tahap pengetahuan, sikap dan tingkah laku responden tentang pencemaran sungai (n=193)

Pemboleh ubah Tahap rendah Tahap sederhana Tahap Min skor S.P. Tahap purata
tinggi &)
n % n % n %
Pengetahuan 0 0 169 87.6 24 124 3.13 0.40 Sederhana
Sikap 0 0 139 72.0 54 28.0 3.28 0.65 Sederhana
Tingkah laku 0 0 133 68.9 30 155 296 0.72 Sederhana

Jadual 3 menunjukkan tahap pengetahuan,
sikap dan tingkah laku penduduk perumahan biasa
yang tinggal berhampiran Sungai Klang tentang
pencemaran sungai. Hasil kajian menunjukkan skor

pengetahuan dan sikap adalah berada pada tahap yang
tinggi iaitu dalam lingkungan 3.67 hingga 5.00
manakala bagi skor tingkah laku pada tahap
sederhana.

Jadual 3 Tahap pengetahuan, sikap dan tingkah laku responden tentang pencemaran sungai (n=193)

Pemboleh ubah Tahap Tahap sederhana Tahap Min skor S.P. Tahap purata
rendah tinggi (€3]
n % n % n %
Pengetahuan 0 0 112 58.0 81 42.0 3.67 0.37 Tinggi
Sikap 0 0 84 43.5 109 56.5 3.88 0.56  Tinggi
Tingkah laku 0 0 103 53.4 90 46.6  3.60 0.51 Sederhana

Jadual 4 menunjukkan perbandingan antara
min skor untuk ketiga-ketiga pemboleh ubah
pengetahuan, sikap dan tingkah laku tentang
pencemaran sungai untuk kedua-kedua kumpulan
responden. Terdapat perbezaan yang signifikan
(p<0.01) untuk tahap pengetahuan antara penduduk

s.p.=0.37). Begitu juga untuk tahap sikap antara
penduduk kawasan setinggan (min=3.28, s.p.=0.65)
dan penduduk kawasan perumahan (min=3.88,
s.p.=0.56). Tahap tingkah laku untuk penduduk
kawasan setinggan (min=2.96, s.p.=0.72) dan
penduduk  kawasan  perumahan  (min=3.60,

kawasan setinggan (min=3.13, s.p.=0.40) dan s.p.=0.51) turut menunjukkan perbezaan yang
penduduk  kawasan  perumahan  (min=3.67, signifikan (p<0.01).
Jadual 4 Perbandingan min skor tahap pengetahuan, sikap dan tingkah laku responden tentang pencemaran sungai
(n=193)
Pemboleh ubah Penduduk Min S.P. dk t p
skor (&)
Pengetahuan Setinggan 3.13 0.40 384 13.979 <0.001%*
Perumahan biasa ~ 3.67 0.37
Sikap Setinggan 3.28 0.65 384 9.746 <0.001*
Perumahan biasa  3.88 0.56
Tingkah laku Setinggan 2.96 0.72 384 10.099 <0.001%*
Perumahan biasa  3.60 0.51
*signifikan pada p<0.01 (Ujian t)
PERBINCANGAN tinggi. Hasil ini mempunyai persamaan dengan

Hasil dari analisis yang dilakukan, didapati ketiga-
tiga tahap pengetahuan, sikap dan tingkah laku
penduduk setinggan yang menetap berhampiran
Sungai Klang tentang pencemaran sungai adalah
berada pada tahap yang sederhana. Hasil dapatan
kajian ini selari dengan kajian yang telah dilakukan
terhadap komuniti tebing Sungai Terengganu,
Malaysia di mana tahap pengetahuan, sikap dan
tingkah laku responden tentang pencemaran sungai
juga berada pada tahap yang sederhana.!! Dapatan ini
berbeza bagi penduduk kawasan perumahan biasa di
mana tahap pengetahuan dan sikap mereka tentang
pencemaran sungai adalah berada pada tahap yang

kajian yang dilakukan oleh Kospa & Rahmadi
(2019)'? di mana responden dalam kajian beliau turut
mempunyai tahap pengetahuan dan sikap yang tinggi
namun tahap tingkah laku tentang pencemaran
sungai yang sederhana.

Perbezaan min skor tahap pengetahuan,
sikap dan tingkah laku yang signifikan (p<0.01)
antara penduduk setinggan yang lebih rendah
berbanding penduduk kawasan perumahan dalam
kajian ini adalah bersamaan dengan kajian yang
dilakukan oleh penyelidik terdahulu iaitu Mohd
Fadzil.'* Kajian beliau menunjukkan bahawa
penduduk setinggan di Sungai Tebrau, Johor

mempunyai tahap pengetahuan, sikap dan tingkah
laku yang lebih rendah berbanding penduduk yang
tinggal di kawasan bandar. Faktor seperti tahap
pendidikan dan pendapatan mempunyai kesan ke atas
pengetahuan dan tingkah laku manusia yang
berkaitan dengan alam sekitar dan kesihatan.'4
Pendidikan juga memainkan peranan penting dalam
mewujudkan kesedaran tentang masalah alam sekitar
dalam kalangan masyarakat.'>

Dapatan kajian menunjukkan responden
mempunyai pengetahuan asas berkaitan alam sekitar
namun ia masih lagi tidak cukup untuk membentuk
kesedaran alam sekitar yang tinggi terutamanya isu
berkaitan pencemaran sungai. Sungai Klang masih
dipenuhi dengan hasil buangan dari kawasan
perumahan, perindustrian, restoran dan kawasan
setinggan yang merupakan punca utama pencemaran
Sungai Klang.!® Situasi ini menyerupai kajian yang
dijalankan dalam kalangan penduduk Melaka di
mana mereka sedar kualiti Sungai Melaka semakin
teruk berbanding sepuluh tahun lalu. Namun begitu,
hanya segelintir daripada mereka yang mengambil
tindakan berhubung situasi tersebut.!” Manusia lebih
peka terhadap isu alam sekitar yang berlaku
berhampiran persekitaran mereka tetapi kesedaran
untuk mengatasinya adalah sangat rendah. Perkara
ini secara tidak langsung memberi gambaran bahawa
kesedaran masyarakat terhadap pencemaran alam
sekitar khususnya pencemaran sungai masih rendah
dan belum mencapai tahap yang boleh dibanggakan
jika dibandingkan dengan negara maju seperti Jepun,
Denmark dan Jerman.’

Sikap responden terhadap isu pencemaran
sungai sangat penting kerana ia cenderung untuk
membentuk persepsi, emosi dan tingkah laku.'$!”
Namun begitu, sikap bukanlah peramal yang baik
untuk amalan alam sekitar secara lestari.? Terdapat
pelbagai faktor yang menyumbang kepada
pembentukan sikap seperti interaksi sosial atau
arahan yang diterima oleh individu dalam bentuk
tindakan.?! Usaha untuk menjaga dan memelihara
alam sekitar yang bersih adalah berkaitan dengan
kesedaran dan sikap masyarakat dan ia amat penting
kerana alam sekitar menghadapi pelbagai masalah
dari semasa ke semasa.”? Namun begitu, sikap
masyarakat terhadap isu alam sekitar masih berada
pada tahap yang membimbangkan kerana
kebanyakan mereka beranggapan adalah menjadi
tanggungjawab kerajaan untuk mengambil berat
tentang isu alam sekitar.?’

Tingkah laku alam sekitar merupakan
perkara yang mustahak. Tahap tingkah laku alam
sekitar dalam kalangan responden yang sederhana
perlu ditingkatkan lagi demi memastikan kelestarian
sungai terpelihara. Pengetahuan dan sikap boleh
menjadi peramal kepada amalan alam sekitar.”> Hal
ini dapat dilihat dalam kajian Norshahida Akma*
yang menunjukkan bahawa pengetahuan dan sikap
mempunyai perkaitan yang signifikan dengan
amalan Dberkaitan pencemaran sungai. Walau

bagaimanapun, terdapat perbezaan yang ketara

dalam amalan alam sekitar mengikut tahap
pendidikan.!!
KESIMPULAN

Kajian mendapati tahap pengetahuan, sikap dan
tingkah laku pencemaran sungai komuniti Sungai
Klang berada di tahap yang tidak memuaskan. Oleh
itu, pihak yang berkaitan perlulah mengambil
langkah yang berkesan untuk memantapkan lagi
tahap pengetahuan, sikap dan tingkah laku penduduk
berkaitan pencemaran sungai agar isu ini dapat
diatasi dengan jayanya.

